
Upplýsingablað séreignar           fjórði ársfjórðungur 2023

Varfærna safnið – fyrir þá sem vilja taka minni markaðsáhættu

Áræðna safnið – fyrir þá sem vilja taka meiri markaðsáhættu

Innlána safnið – fyrir þá sem vilja ekki taka markaðsáhættu

Almennt voru eignamarkaðir hagstæðir á fjórða ársfjórðungi og 
skiluðu allir eignaflokkar jákvæðri ávöxtun. Aukin bjartsýni tengd 
lækkandi verðbólgu og trú markaðsaðila á að vextir hefðu náð 
hámarki varð til þess að innlendur hlutabréfamarkaður hækkaði 
á fjórðungnum. Hækkanir á erlendum eignum, bæði skuldabréfum 
og hlutabréfum, má rekja til aukinnar bjartsýni á mjúkri lendingu í 
bandarísku hagkerfi og að bandaríski Seðlabankinn muni  lækka vexti 
á næstu mánuðum. Innanlands er áfram óvissa um þróun vaxta og 
verðbólgu m.a. vegna komandi kjaraviðræðna en einnig í tengslum við 
jarðhræringar á Reykjanesskaga. Seðlabankinn tilgreindi í yfirlýsingu 

Hófleg áhætta

Meiri áhætta

Lítil áhætta

Ávöxtun í fortíð gefur ekki vísbendingu um samsvarandi ávöxtun í framtíð

Tölur miðast við 31.12.2023

sinni á nóvemberfundi að verðbólguhorfur bendi til þess að það gæti 
þurft að herða taumhald peningastefnunnar enn frekar. Þrátt fyrir það 
ákvað peningastefnunefnd að halda vöxtum óbreyttum að sinni í ljósi 
þeirrar óvissu sem ríkir um efnahagsleg áhrif jarðhræringa á Reykjanesi. 
Verðbólga hjaðnaði óvænt í desember og vonir standa til að verðbólga 
lækki á komandi mánuðum en mögulega verður hún langvinnari.  
Þrátt fyrir erfiða byrjun á árinu var ávöxtun í séreignasöfnum ágæt.
Varfærna safnið skilaði um 7,5% nafnávöxtun og Áræðna safnið um 
8,2% nafnávöxtun. Horfur á eignamörkuðum á næstunni munu sem fyrr 
ráðast af þróun efnahagsumsvifa, verðbólgu og verðbólguvæntingum.


